
1.Introducion:

A aprendizaxe de linguas estranxeiras contribue de maneira moi significativa ao
desenvolvemento persoal e profesional do alumnado, permitindolle cofiecer
novas culturas e ampliar os seus horizontes, comunicarse con xentes doutros

paises e acceder a novas fontes de informacion.

Actualmente vivimos nun mundo globalizado, no que inglés é a lingua franca
nos ambitos empresarial e académico, o seu dominio € unha necesidade para
todas as persoas que non desexen ver severamente minguadas as suas
oportunidades de desenvolvemento académico e profesional por unha

competencia comunicativa insuficiente nesta lingua.

Como parte da Unién Europea, temos que recofiecer o papel clave das linguas
estranxeiras na construcion dunha identidade europea plurilingie e
multicultural. O Consello de Europa promove o desenvolvemento da
competencia comunicativa en linguas estranxeiras como contribucion ao
desenvolvemento da idea de cidadania europea. A este fin, no ano 2001
publicou o Marco comun europeo de referencia para as linguas (MCER) (CE
2001), que define unha metodoloxia comun para a aprendizaxe, ensino e
avaliacion da competencia nas diferentes linguas, adoptada amplamente por
institucions publicas e privadas responsables do ensino e da certificacion de

competencias en linguas estranxeiras.

Esta programacion esta elaborada conforme as directrices da ORDE do 2 de
outubro de 2024 pola que se regula a educacion basica para persoas adultas e

se establece o seu curriculo na Comunidade Autbnoma de Galicia.



2. Obxectivos do ambito e a sua contribucion ao desenvolvemento das

competencias clave.

OBX4. Mobilizar o cofiecemento sobre a estrutura da lingua e os seus usos e
reflexionar de maneira progresivamente autonoma sobre as eleccidns
linguisticas e discursivas, coa terminoloxia adecuada, para desenvolver a
conciencia linguistica, aumentar e usar os repertorios linguisticos persoais
entre distintas linguas e mellorar as destrezas tanto de producién oral e escrita

como de recepcion critica.

* O estudo sistematico da lingua, para que sexa util, debe estar vinculado aos
usos reais propios dos falantes, mediante textos orais e escritos
contextualizados e debe promover, por un lado, a competencia metalinguistica
do alumnado; €& dicir, a sua capacidade de razoamento, argumentacion,
observacion e analise e, por outro, a reflexion metalinguistica que debe partir
do cofecemento intuitivo do alumnado como usuario da lingua e establecer
pontes co cofiecemento sistematico previo primeiro cunha linguaxe sinxela,
mais proxima a realidade dos alumnos e alumnas, para despois ir introducindo
de maneira progresiva a terminoloxia especifica. Alén diso, debe integrar os
niveis pragmatico, semantico e morfosintactico no estudo das formas

linguisticas.

» Tratase, polo tanto, de abordar a aprendizaxe da gramatica relacionando o
coflecemento gramatical explicito e o uso da lingua a partir da reflexién. Para
iso hai que partir da observacion do significado e a funcién que as formas
linguisticas adquiren no discurso, para chegar a xeneralizacion e a
sistematizacion a partir da manipulacion de enunciados, o contraste entre
oracions, a formulacion de hipoteses e de regras, o uso de contraexemplos ou
a conexiéon con outros fendmenos linguisticos. En definitiva, preténdese
estimular a reflexion metalinglistica e interlinglistica para que o alumnado
poida pensar e falar sobre a lingua de maneira que ese cofilecemento reverta

nunha mellor comprension e interpretacion critica das producions alleas.



» O uso do repertorio linguistico e a reflexion sobre o seu funcionamento estan,
ademais, vinculados co enfoque plurilingle da adquisicion de linguas. O
enfoque plurilingiie parte do feito de que as experiencias do alumnado coas
linguas que cofiece serven de base para a ampliacion e mellora da aprendizaxe
de linguas novas e axudano a desenvolver e enriquecer o seu repertorio
linguistico plurilingiie e a sua curiosidade e sensibilizacién cultural. Nesta
etapa, o alumnado afonda nesa reflexion e establece as relacions entre as
linguas que conforman os seus repertorios individuais, analizando as suas
semellanzas e diferenzas co fin de ampliar cofiecementos e estratexias. Deste
xeito, favorécese a aprendizaxe de novas linguas e mellérase a competencia

comunicativa.

OBX5. Apreciar e respectar a diversidade linguistica e cultural a partir das tres
linguas do ambito como fonte de enriquecemento persoal, identificando e
valorando diferenzas e semellanzas entre linguas e culturas para favorecer a
reflexion linguistica, combater estereotipos e prexuizos, valorar a diversidade e

crear vinculos socioafectivos coas linguas.

* Na lingua estranxeira, a adecuacion a diversidade debe permitirlle ao
alumnado actuar con empatia e respecto en situacions interculturais nas cales
se abrira a novas experiencias, ideas, sociedades e culturas, mostrando
interese cara ao diferente e relativizando a propia perspectiva co obxectivo de
desenvolver unha cultura compartida e unha cidadania comprometida coa

sustentabilidade e os valores democraticos.

OBX6. Comprender e interpretar, en lingua estranxeira, o sentido xeral e os
detalles mais relevantes de textos sinxelos expresados de forma clara e na
lingua estandar, buscando fontes fiables e facendo uso de estratexias como a
inferencia de significados, para responder a necesidades comunicativas

cotians.

* A comprensidn supdn recibir e procesar informacién. Nesta etapa, a
comprension € unha destreza comunicativa que se debe desenvolver a partir
de textos sinxelos orais, escritos e multimodais sobre temas cotians, de

relevancia persoal e profesional, de interese publico proximos a experiencia do



alumnado ou sobre aspectos socioculturais, expresados de forma clara e
usando a lingua estandar. Asi, débese axudar ao alumnado a aplicar,
inicialmente de forma moi guiada, as estratexias e cofiecementos que xa posue
para comprender o sentido xeral, informacion esencial e, paulatinamente, os
detalles mais relevantes de textos orais, escritos e multimodais. Para iso,
débense activar as estratexias mais adecuadas as necesidades do alumnado,
co fin de reconstruir a representacion do significado e do sentido do texto e
para formular hipéteses sobre a intencion comunicativa que subxace aos
devanditos textos. Entre as estratexias de comprension mais utiles para o
alumnado, atépanse a linguaxe non verbal, as imaxes, a repeticion ou a
segunda lectura, asi como a transferencia e integracion dos cofiecementos, as
destrezas e as actitudes das linguas que conforman o seu repertorio linguistico.
Inclue a interpretacion de diferentes formas de representacion (escritura,
imaxe, graficos, taboas, diagramas, son, xestos, etc.), a interpretacion da
informacion contextual (elementos extralinglisticos) e cotextual (elementos
linguisticos), que permiten comprobar a hipétese inicial sobre a intencion e

sentido do texto, asi como formular hipoteses alternativas se for necesario.

» Ademais das devanditas estratexias, a procura de fontes fiables, en soportes
tanto analdxicos como dixitais, constitue un método de grande utilidade para a
comprension, pois permite contrastar, validar e sustentar a informacion, asi
como obter conclusions relevantes a partir dos textos. Os procesos de
comprension e interpretacion requiren contextos de comunicacion dialdxicos
que estimulen a colaboracién, a identificacion critica de prexuizos e
estereotipos de calquera tipo, asi como o interese xenuino polas diferenzas e

semellanzas etnoculturais.

OBX7. Producir, en lingua estranxeira, textos orixinais, de extension media,
sinxelos e cunha organizacion clara, usando estratexias tales como a
planificacion, a compensacion ou a autorreparacion, para expresar de forma
creativa, adecuada e coherente mensaxes relevantes e responder a propositos

comunicativos cotians.

* A producion engloba tanto a expresion oral como a escrita e a multimodal.

Nesta etapa, a producion en lingua estranxeira debe dar lugar a redaccion e a



exposicion de textos de extension media sobre temas cotians, de relevancia
persoal, profesional, de interese publico proximo a experiencia do alumnado e
sobre aspectos socioculturais, con creatividade, coherencia e adecuacion. A
producién, en diversos formatos e soportes, pode incluir nesta etapa a
exposicion dunha pequena descricion ou anécdota, unha presentacion formal,
unha sinxela argumentacion ou a redaccion de textos que expresen feitos,
conceptos, pensamentos, opinions e sentimentos, mediante ferramentas
dixitais e analoxicas, asi como a procura de informacién na internet como fonte
de documentacion. No seu formato multimodal, a producién inclue o uso
conxunto de diferentes recursos para producir significado (escritura, imaxe,
graficos, taboas, diagramas, son, xestos, etc.) e a seleccién e aplicacion do

mais adecuado en funcion da tarefa e as suas necesidades.

* As actividades vinculadas coa producion de textos cumpren funciéns
importantes nos ambitos persoal, social, educativo e profesional, e existe un
valor civico concreto asociado a elas. A destreza nas producions mais formais
en diferentes soportes non se adquire de forma natural, senén que é produto
da aprendizaxe. Nesta etapa as producions baséanse na aprendizaxe de
aspectos formais basicos de cariz mais linguistico, sociolinglistico e
pragmatico; das expectativas e convencions comuns asociadas ao xénero
empregado; de ferramentas de producion e do soporte utilizado. As estratexias
que permiten a mellora da producion, tanto formal como informal, comprenden
a planificacion, a autoavaliacion e coavaliacion, a retroalimentacion, asi como a

monitorizacion, a validacion e a compensacion.

OBX8. Interactuar en lingua estranxeira con outras persoas con crecente
autonomia, usando expresions sinxelas e estratexias de cooperacion e
empregando recursos analoxicos e dixitais, para responder a propdsitos

comunicativos cotians en intercambios respectuosos coas normas de cortesia.

* A interaccion implica dous ou mais participantes na construcién dun discurso.
Considérase a orixe da linguaxe e comprende funciéns interpersoais,
cooperativas e transaccionais. Na interaccion entran en xogo a cortesia
linguistica e a etiqueta dixital, os elementos verbais e non verbais da

comunicacion, asi como a adecuacidon aos distintos rexistros e xéneros



dialoxicos, tanto orais como escritos e multimodais, en contornas sincronas ou
asincronas. Nesta etapa da educacion espérase que as interaccions en lingua
estranxeira aborden temas cotians, de relevancia persoal e profesional, de
interese publico préximos a experiencia do alumnado ou aspectos

socioculturais dos paises en que se fala a lingua estranxeira.

» Este obxectivo é fundamental na aprendizaxe, pois incliue estratexias de
cooperacion, de inicio, mantemento ou conclusion de conversas, de cesion e
toma de quendas de palabra, asi como estratexias para preguntar co obxectivo
de solicitar clarificacion ou repeticion. Ademais, a aprendizaxe e aplicacién das
normas e principios que rexen a cortesia linguistica e a etiqueta dixital preparan
0 alumnado para o exercicio dunha cidadania democratica, responsable,

respectuosa, inclusiva, segura e activa.

OBX9. Mediar en situacions cotians entre distintas linguas, usando estratexias
e cofiecementos sinxelos orientados a explicar conceptos ou simplificar

mensaxes, para transmitir informacion de maneira eficaz, clara e responsable.

* A mediacion é a actividade da linguaxe consistente en explicar e facilitar a
comprension de mensaxes ou textos a partir de estratexias como a
reformulacién, de maneira oral ou escrita. Na mediacion, o alumnado debe
actuar, inicialmente de forma guiada, como axente social encargado de crear
pontes e axudar a construir ou expresar mensaxes de forma dialdxica, podendo
empregar tanto medios convencionais como aplicacions ou plataformas virtuais
para traducir, analizar, interpretar e compartir contidos que, nesta etapa,
versaran sobre asuntos cotians, de relevancia persoal e profesional, de
interese publico proximos a experiencia do alumnado ou sobre aspectos

socioculturais dos paises en que se fala a lingua estranxeira.

* A mediacion considera diversos tipos. Por unha banda, a mediacion de textos,
de conceptos e da comunicacion e, pola outra, a comunicacion interlinguistica.
Algunhas escalas de mediacién textual, como procesar textos ou estratexias de
mediacion, como simplificar ou aclarar un texto, implican actividades que
requiren un grao de competencia linguistica que o alumnado adulto pode non

posuir. En consecuencia, este modo de comunicacion limitarase a mediacion



entre linguas. No primeiro e segundo modulo, transmitindo pequenas notas
aclaratorias ou informativas de temas moi sinxelos e unha sinxela mediacion
intercultural sobre habitos ligados a convencidns sociais basicas. No terceiro e
cuarto moédulo, o alumnado xa pode transmitir informacion sinxela e predicible
de relevancia inmediata en textos curtos e sinxelos como carteis, anuncios,
posteres, programas ou folletos. Igualmente, estara capacitado para facer
mediacion de textos, como a toma de notas ou a transmision de informacién
moi sinxela do escrito ao oral e mesmo podera realizar certa mediacion da
comunicacién, actuando de intermediario en situacibns de comunicacion

predicibles, informais e sinxelas.

Titulo

Descricion

% peso

materia

N° de

sesions

20
cuadrimestr

e

What do
you have
in your
bag?

Saudos, despedidas e presentacions.
O verbo to be e have got.

Preguntas e respostas acerca da nosa
informacion persoal (idade, enderezo,
ocupacion, nacionalidade, estado civil...)

A expresion da posesion (determinantes
posesivos e xenitivo saxon).

Os membros da familia.

Obxectos comuns no noso bolso e na
aula.

Expresions utiles na aula.

Artigos determinados e indeterminados (a /
an, the).

Formacion do plural dos substantivos.
Conversacion nunha tenda de telefonia
mobil.

Nesta unidade falaremos do Pancake Day
e do Mardi Gras

25%

What time

is it?

A hora.

A rutina diaria e as actividades de ocio.
Preposiciéns de tempo (at, in, on).
Presente simple.

Conectores e preposicions.

Medios de transporte e preposicions
usadas con eles.

Expresiéns que indican frecuencia.
Preguntas con particulas interrogativas.
Expresion de gustos e preferencias.
Traballos.

Expresién da habilidade con can.

Nesta unidade, falaremos de Valentine’s
Day e Saint Patrick’s Day.

25%

Who

you?

are

Descricion de persoas (aparencia e
personalidade).

Descricion dunha casa (estancias e
obxectos comuns).

Numeros ordinais.
There is / There are.
A /an/some/any.

Descricién dunha cidade (tendas e
lugares).

Preposiciéns de lugar.

Descricién do tempo atmosférico.

O grao comparativo dos adxectivos.
Direccidns.

Conversacion nunha oficina de
informacion turistica, unha estacién e un
restaurante.

Nesta unidade, falaremos de Easter e April
Fools’ Day

25%

How

Is

Your Day?

Dicir as datas.

Pedir cita no médico.
Suxestions.

Recofiecer as partes do corpo.

Conversa no médico (problemas de saude
e remedios).

Pezas de roupa e accesorios.
Conversa nunha tenda de roupa.
Pronomes obxecto.

Presente continuo para falar de accions
actuais e de plans.

Vocabulario sobre viaxes e vacacions.
Rexistro nun hotel.

Nesta unidade, falaremos de
Independence Day e The Notting Hill
Carnival.

25%

Criterios de avaliacion e contidos do Moédulo Il.

Bloque 4. Comunicacion en lingua estranxeira

Criterios de avaliacion

Obxectivos

CA4.1. Recofiecer o sentido global evidente e a
informacién especifica previsible e explicita de textos
orais, escritos e multimodais breves e sinxelos sobre
temas frecuentes e cotians, de relevancia persoal e
sobre aspectos socioculturais basicos, expresados de
forma clara e na lingua estandar, usando de forma

guiada as estratexias basicas mais adecuadas a tarefa.

OBX6

CA4.2. Expresar oralmente mensaxes breves, claras e
sinxelas previamente preparadas sobre asuntos cotians
e frecuentes, de relevancia para o alumnado, utilizando
de forma guiada recursos verbais e non verbais, asi
como estratexias basicas de planificacion, e prestando
atencion a acentuacion e & pronuncia, ainda que se

cometan erros.

OBX7

CA4.3. Redactar textos breves a partir de modelos moi
sinxelos a través de ferramentas analdxicas e dixitais,
sobre asuntos cotians e frecuentes, de relevancia para o
alumnado, aplicando de forma guiada as estratexias

basicas mais adecuadas & tarefa.

OBX7

CA4.4. Participar, de forma guiada, en situacions
interactivas moi breves e sinxelas sobre temas cotians e
de relevancia persoal, a través de diversos soportes,
apoiandose en recursos tales como a repeticion, o ritmo
pausado ou a linguaxe non verbal, amosando interese,
empatia e respecto pola cortesia lingliistica e usando as
estratexias basicas adecuadas para iniciar, manter e

terminar a comunicacion, tomar e ceder a palabra e

solicitar aclaracions.

OBX8

CA4.5. Inferir conceptos e transmitir a terceiras persoas
informacion simple e previsible de textos moi breves e
sinxelos en situaciéons en que atenderse a diversidade,
mostrando respecto e empatia polas interlocutoras e os
interlocutores e polas linguas empregadas, e mostrando
interese por participar na solucion de problemas de

comprensién apoidndose en diversos recursos e

OBX9

12



soportes.

CA4.6. Comparar e contrastar as semellanzas e | QOBX4
diferenzas basicas entre as linguas do seu repertorio
linguistico, reflexionando de maneira guiada sobre

aspectos esenciais do seu funcionamento.

CA4.7. Rexistrar, de forma guiada, os progresos e | QOBX4
dificultades de aprendizaxe da lingua estranxeira, por
medio de actividades de autoavaliacion e coavaliacion,
como as propostas no Portfolio europeo das linguas

(PEL) ou nun diario de aprendizaxe.

CA4.8. Participar en proxectos sinxelos e claramente | QBX5
estruturados nos cales se empregan varias linguas
relacionados con elementos transversais ou aspectos
socioculturais, apreciando a diversidade lingliistica e
cultural, construindo vinculos entre as diferentes linguas
e culturas e rexeitando calquera tipo de discriminacion,

prexuizo ou estereotipo.

CONTIDOS

+ Estratexias basicas e modelos contextuais elementais para a planificaciéon da comprension, a producién e a

coproducion de textos orais, escritos e multimodais breves e sinxelos.

» Cofiecementos, destrezas e actitudes que permitan iniciarse en actividades de mediaciéon e interaccion en

situaciéns cotians moi elementais.

* Funciéns comunicativas basicas adecuadas ao ambito e ao contexto comunicativo: saudar, despedirse, presentar
e presentarse; describir caracteristicas elementais de persoas, obxectos e lugares; situar eventos no tempo
presente; situar obxectos, persoas e lugares no espazo; pedir e intercambiar informacion sobre cuestiéns cotians;
dar e pedir instrucions e ordes; ofrecer, aceptar e rexeitar axuda; expresar parcialmente o gusto ou o interese e

emociéns basicas, e describir rutinas.

+ Unidades linguisticas basicas e significados asociados as devanditas unidades, tales como expresion da entidade
e as sUas propiedades, a cantidade e a calidade, o espazo e as relaciéns espaciais, o tempo e as relacions

temporais, formas elementais de afirmacién, negacién, interrogacion e exclamacién, relacions I6xicas mais basicas.

» Léxico basico de interese para o alumnado relativo & identificacion persoal, relaciéns interpersoais, lugares e
contornas préximos, lecer e tempo libre, vida cotia e actividade fisica. « Padréns sonoros, acentuais, ritmicos e de

entoacion basicos.

» Convencions ortograficas basicas e significados asociados aos formatos, padrons e elementos graficos.

* Respecto a propiedade intelectual das fontes consultadas e dos contidos utilizados. Uso responsable das

tecnoloxias da informacién e da comunicacion.

» Uso guiado de dicionarios e material de consulta en rede. Dispositivos, aplicaciéns informaticas e plataformas

dixitais para a aprendizaxe, a procura de informacion, a comunicacion e o desenvolvemento de proxectos.

« Estratexias basicas para identificar e utilizar unidades linguisticas (Iéxico, morfosintaxe, padréns sonoros, etc.) a

partir da comparacion das linguas que conforman o repertorio lingliistico persoal.

» Ferramentas basicas de autoavaliacion e coavaliacion, analéxicas e dixitais, individuais e cooperativas, asi como
técnicas de aprendizaxe e de compensacion das carencias comunicativas. O erro como instrumento de mellora e

reparacion.

» Aspectos socioculturais e sociolinguisticos basicos relativos a vida cotia, as condiciéons de vida e as relacions
interpersoais; convencions sociais basicas; linguaxe non verbal, cortesia linglistica; cultura, costumes e valores

propios de paises onde se fala a lingua estranxeira.

+ Estratexias basicas para espertar a curiosidade e interese por cofiecer outras linguas e culturas, entender e

apreciar a diversidade linguistica, cultural e artistica, atendendo a valores ecosociais e democraticos.

Estruturas sintactico-discursivas no idioma inglés

- Expresion de relacions loxicas: conxuncion (and); disxuncién (or);
oposicion (but); causa (because); comparacion (as/not so Adj. as; more

comfortable/quickly (than); resultado (so...).
- Afirmacion (affirmative sentences; tags).

- Exclamacién (What + Art + Adj. + Noun), e. g. What a wonderful holiday!;
(How + Adj.), e. g. How interesting!).

- Negacion (Negative sentences with not, never, no (Adj.), nobody, nothing;

negative tags).
- Interrogacion (Wh- questions).
- Expresion do tempo: presente (simple and continuous).

- Expresion do aspecto: puntual (simple tenses); habitual (simple tenses (+

Adv., e. g. usually).

- Expresion da modalidade: factualidade (declarative sentences);
capacidade/posibilidade/permiso (can); obriga (imperative); intencion (present

continuous); ofrecementos e invitacions (would).

- Expresion da cantidade: (singular/plural; cardinal and ordinal numerals.

Quantity: e. g. all (the), some, any).

- Expresion do espazo: (prepositions and adverbs of location, position,

distance, motion, direction, origin and arrangement).

- Expresion do tempo: (points (e. g. five to (ten)); divisions (e. g. century;
season), and indications (early; late) of time; duration (from...to; during; until);
posteriority (afterwards; later); sequence (first, next, last); frequency (e. g. often,

usually)).

- Expresion do modo: (Adv. and phrases of manner, e. g. easily; by post).

4. Metodoloxia.

4.1. Concrecions metodoloxicas

A intervencidn educativa no ambito de Comunicacién desenvolve o seu
curriculo e trata de asentar de xeito gradual e progresivo as aprendizaxes que
faciliten ao alumnado o logro dos obxectivos do ambito e, en combinacién co
resto de ambitos, unha adecuada adquisicion das competencias clave e o logro
dos obxectivos da etapa. Neste sentido, no desefio das actividades,
consideraramos a relacion existente entre os obxectivos do ambito e as
competencias clave a través dos descritores operativos do perfil de saida e as
linas de actuacidon no proceso de ensino e aprendizaxe que se presentan nas
epigrafes seguintes, e seleccionamos aqueles criterios de avaliacién do
curriculo que se axustan a finalidade buscada, asi como empregalos para

verificar as aprendizaxes do alumnado e o seu nivel de desempenio.

Aqui presenciamos a relacion entre os obxectivos do ambito de Comunicacion
e as competencias clave a través dos descritores operativos do perfil de saida
establecidos no anexo | do Decreto 156/2022, do 15 de setembro, polo que se
establecen a ordenacion e o curriculo da educacion secundaria obrigatoria na

Comunidade Auténoma de Galicia.

OBXECTIVOS COMPETENCIAS CLAVE

do ambito | CCL cpP STEM CD CPSAA | CC CE CCEC
OBX1 1,2 3 1,5 1 1

OBX 2 3 1 1 1 4

OBX 3 4 1 1,2,3,4
OBX 4 2 1 2 1,5

OBX 5 5 3 1,3 3 1

OBX 6 2,3 1,2 1 1 5 2
OBX7 1 1,2 1 2 5 1 3

OBX 8 5 1,2 1 3 3 3

OBX 9 5 1,2,3 1 1,3 1,3 1

Linas de actuacién no proceso de ensino e aprendizaxe para o ensino de

persoas adultas.
Deseino da metodoloxia de aprendizaxe

Unha metodoloxia flexible e inclusiva é idonea para abordar as materias que
conforman a organizacion do curso, pois vai facilitar, grazas a combinacién dos
contidos das tres linguas que conforman o ambito de Comunicacion, que o
proceso de ensino-aprendizaxe se conciba dun xeito global e unitario. Con este
enfoque metodoldxico, evitase a presentacion de solucidns unicas as
situaciéns ou problemas propostos que lle restan ao alumnado a posibilidade
do descubrimento propio. Por iso convén fomentar o desefio de actividades
interdisciplinarias que integren os distintos contidos do ambito para que o
alumnado poida obter a maxima produtividade dos cofiecementos impartidos
en cada unha das materias. Neste sentido, o fomento da aprendizaxe baseada
en proxectos favorecera esa interdisciplinariedade ao desefar situacions de
aprendizaxe contextualizadas e reais que incluan a integracion das
competencias, dos obxectivos e dos contidos, a través de metodoloxias
motivadoras e cooperativas que permitan a participacion activa do alumnado no
seu propio proceso formativo, asi como a adquisicion dunha progresiva
autonomia persoal. A metodoloxia fomentara a autoaprendizaxe e tera en conta
as particularidades propias da poboacion adulta cuxo proceso de aprendizaxe
precisa dun enfoque metodoldxico especifico que parta das suas experiencias
e vivencias explotando o potencial formativo da bagaxe cultural de cada
alumno ou alumna e das aprendizaxes informais e non formais adquiridas,
tendo en consideracién os seus ritmos de aprendizaxe e prestando especial
atencion as necesidades especificas de apoio educativo. A proposta dunha
metodoloxia que oriente, promova e facilite 0 desenvolvemento competencial
do alumnado facilitara, ademais, o tratamento da atencién a diversidade, ao

respectar os distintos estilos de aprendizaxe a través do desefo de actividades

que combinen o traballo individual e o cooperativo. As actividades deberan ter
presente o componente social do proceso de aprendizaxe e contribuir a
formacion en destrezas comunicativas e cooperativas e ao reforzo da
autoestima. E importante que os equipos docentes interpreten o curriculo do
ambito conforme a realidade do seu contexto educativo e as caracteristicas do
alumnado, as suas experiencias e aprendizaxes previas e 0s seus intereses e
necesidades. O fin ultimo sera facilitar a adquisicion das aprendizaxes
imprescindibles para o desenvolvemento das competencias especificas de
cada ambito e as competencias clave do perfil de saida do alumnado ao
finalizar o ensino basico. Os procesos de aprendizaxe significativa acadaranse
a través da realizacibn de proxectos conectados coas necesidades,

experiencias e vivencias das persoas adultas.
Alfabetizacion informacional

A tarefa de transformar a informacién en cofiecemento constitue un dos piares
basicos para a formacién permanente da cidadania. A alfabetizacion
informacional €, ademais, xeradora de transversalidade na aprendizaxe.
Implica accidns puramente linguisticas, como a comprension da informacioén, a
sua seleccion e tratamento en esquemas, resumos e ou tras ferramentas de
organizacion do cofiecemento ou a sua posterior comunicacion en di versos
formatos. Pero tamén implica un uso certeiro, creativo e seguro das tecnoloxias
da informacion e da comunicacion, o desenvolvemento de habilidades para
iniciar, organizar e persistir nunha aprendizaxe paulatinamente autbnoma, ou
para elixir, planificar e xestionar cofiecementos con criterio propio, co fin de
transformar as ideas en actos. Por ultimo, e no que concirne a formacioén do
alumnado para enfrontar axeitadamente os fendmenos e consecuencias da
desinformacion, resultan de enorme utilidade as rutinas establecidas ao redor
da verificacion de loiadas (contrastar a informacion en paxinas de medios de
prestixio, recorrer as plataformas de verificacién de feitos ou aos perfis
institucionais autorizados en redes sociais, etc.), asi como un uso consciente
do fendmeno do ciberanzol a partir da observacion e a analise critica, tanto

desde o punto de vista linguistico como socioloxico deste tipo de practicas.
4.2. Materiais e recursos didacticos.

Denominacion

Materiais de consulta de elaboracién propia

Actividades interactivas para a practica e uso da lingua

Manual da editorial (Libro e/ou cadernifio do alumnado)

Rose, Lauren. (2017) English for Adults Today 2. Burlington Books.

Recursos audiovisuais auténticos

Publicaciéns dixitais sobre temas de actualidade

Emprego de actividades atendendo & diversidade e as distintas necesidades detectadas.

Plataformas virtuais de aprendizaxe

Os materiais e recursos utilizados seran variados, en formato analdxico e
dixital. O seu desefio sera inclusivo para adaptarse a diversidade do alumnado,
e teran un enfoque comunicativo e comprensivo. Poderan ser de creacion
propia, elaborados a través de ferramentas dixitais como as dispoiiibles nas
plataformas virtuais de aprendizaxe corporativas ou de outras ferramentas.
Asemade, poderan obterse en webs especializadas no ensino do inglés,

sempre que sexan de dominio publico ou tefan licenza creative commons.

5. Avaliacion.

5.1. Procedemento para a avaliacion inicial

A avaliacion inicial desenvolverase a través dalgun dos seguintes

procedementos:

1. Dinamicas de cohesion de grupo

2. Proba de comprension escrita con unha serie de exercicios.
3. Proba de expresion escrita.

4. Presentacion oral os primeiros dias de clase

5.2. Criterios de cualificacion e recuperacion

Criterios de cualificacién

Convocatoria ordinaria

A avaliacién nesta materia € continuada e progresiva. A materia de inglés forma
parte do Ambito de Comunicacién. As ponderaciéns para o calculo da

cualificacion neste ambito seran:

Lingua Galega 35%
Lingua Castela 35%
Lingua Estranxeira-Inglés 30%

A cualificacion cuadrimestral conformarase coa seguinte ponderacion:
1. Comprension oral 10%. Instrumento de avaliacion: Proba escrita.
2. Comprension escrita 10%. Instrumento de avaliacién: Proba escrita.

3. Producion oral 15%. Instrumentos de avaliacion: Rubricas/guia de

correccion.

4. Producién escrita 15%. Instrumentos de avaliacién: Rubricas/guia de

correccion
5. Use of English 40%. Instrumentos de avaliacién: probas escritas

6. Traballo da aula e da casa 10%. Instrumentos de avaliacion; rubricas e guia

de correccién e caderno de seguimento do profesor.
-A cualificacion final obterase calculando a media ponderada das probas.

-Por norma xeral, realizarase 1 proba por cada unha destas destrezas en cada

cuadrimestre.

-No caso de que un alumno/a obtefa un 0 en calquera destas probas ou outros
traballos, non se fara un redondeo a alza ao introducir a nota no boletin da

cualificacions.

-Queda a criterio do docente que imparta en cada grupo a eleccién do tipo e
numero de tarefas a pedir en cada cuadrimestre para calcular as notas

correspondentes ao traballo de casa e da aula.

-Se un alumno/a falta o dia do exame, queda a criterio do docente determinar

cando lle fara esa proba.

-Como ben quedou explicado previamente, a materia de inglés forma parte do
Ambito Comunicativo xunto coas materias de Lingua Galega e Lingua Castela.
Polo tanto, a nota do Ambito Comunicativo é resultado dunha media ponderada

das tres materias.
Convocatoria extraordinaria

No caso de que un alumno/a non supere o ambito mediante a convocatoria
ordinaria e tefia a materia de inglés suspensa, tera que presentarse aos
exames da materia de inglés na convocatoria extraordinaria. Neste caso, as
ponderaciéns para o calculo da cualificacion na materia de inglés seran as

seguintes:

1. Comprension escrita 25%. Instrumento de avaliacion: Proba escrita.

2. Producidon escrita 25%. Instrumentos de avaliacién: Rubricas/guia de

correccion.
3. Use of English 50%. Instrumentos de avaliacién: probas escritas.

Para a elaboracion destas probas teranse en conta todos os contidos

impartidos durante o cuadrimestre.

6. Medidas de atencion a diversidade

As medidas ordinarias de atencion a diversidade responden as instrucions da
orde do 8 de setembro de 2021 que regula a atencion a diversidade do

alumnado.

En coordinacion co profesorado titor e o departamento de Orientacion,
desefarase unha avaliacién inicial que facilite a deteccién das necesidades do

alumnado. As medidas de atencidn a diversidade seran as seguintes:
1. Adaptacion dos graos de consecucion dos criterios de avaliacion.
2. Gradacién da dificultade das actividades de aprendizaxe.

3. Actividades diversas e variadas adaptadas aos distintos ritmos de

aprendizaxe.

4. Materiais e recursos diversificados e inclusivos (DUA) que se adapten as

necesidades individualizadas do alumnado.

5. Actividades de reforzo e consolidacion.

6. Traballo colaborativo.

7. Procedementos e Instrumentos de avaliacién variados e individualizados.
8. Flexibilidade nos tempos de realizacion de tarefas e probas.

9. Retroalimentacion ao alumnado sobre o0 seu proceso de aprendizaxe.

Unha atencion adaptada ao perfil do alumnado adulto exixe o uso dunha
ampla variedade de metodoloxias e modelos de ensino. Neste sentido, é
apropiado o uso de metodoloxias como a aprendizaxe cooperativa, a
aprendizaxe baseada en proxectos e problemas (ABP), o desefio universal de
aprendizaxe (DUA) e o ensino multinivel (EM), que favorezan a atencion a
diversidade, a accesibilidade universal e a inclusion, e que conduzan a
creacion dun contorno persoal de aprendizaxe (PLE) propio. Correspondelle ao

equipo docente determinar a metodoloxia e modelo de ensino-aprendizaxe

mais adecuado en funcion da realidade da sua aula. O fomento do uso de
recursos educativos en aberto (REA) e as TIC proporcionan as ferramentas
necesarias para acadar a accesibilidade e a inclusion. Consonte o interese por
facer accesible o conecemento a todas as persoas, convén que as formas de
acceso as situacions de aprendizaxe sexan planificadas desde o inicio de
forma variada a través de textos escritos, orais e multimodais; que as propostas
de traballo, igualmente, ofrezan diversas posibilidades para a sua resolucion
(unha exposicion oral, un proxecto cientifico, a intervencion nun debate, etc.); e
que se ofreza as persoas adultas pouco cualificadas o acceso a un itinerario de
mellora de capacidades, coiiecementos e competencias adaptado as suas
necesidades individuais, que lles permita desenvolver plenamente o seu
potencial nos ambitos persoal, social, formativo e profesional. Tratase de ter
presente a diversidade da aula durante todo o proceso da practica educativa
para atenuar no posible as barreiras existentes entre a aprendizaxe e o

alumnado.

7.Transversal.

7.1. Concrecion dos elementos transversais

UbD.5 | UD.6 uD.7 uD.8
ET.1 Comprension de lectura. X X X X
ET.2 Expresioén oral e escrita. X X X X
ET.3 A comunicacién audiovisual X X X X
ET.4 A competencia dixital X X X X
ET.5 A educacion emocional e en valores X X
ET.6 A igualdade de xénero X X
ET.7 A creatividade X X
ET.8 O emprendemento social e empresarial X
ET.9 O respecto mutuo e a cooperacién entre iguais. X X X
ET.10 A educacion para sustentabilidade e o consumo X X
responsable

Observacions:

As unidades de aprendizaxe caracterizanse por desenvolver proxectos
contextualizados na vida real, polo que se tratan todos os elementos

transversais recollidos no curriculo ao longo de todo o curso.

A comprension de lectura, a expresion oral e escrita, a competencia dixital e o
respecto mutuo e a cooperacion entre iguais son elementos transversais
presentes en todas as nosas unidades, pois as duas primeiras son aspectos
esenciais na aprendizaxe das linguas, e as duas ultimas son inherentes ao

traballo colaborativo para crear un produto que precisa do concurso das TIC.

A educacién emocional e en valores, a igualdade de xénero, a creatividade, a
educacion para a saude, a educacion para a sustentabilidade e o consumo
responsable, o emprendemento social e empresarial e o fomento do espirito

critico e cientifico son elementos tratados en determinadas unidades do curso.

7.2. Actividades complementarias

Faranse actividades relacionadas con festas nacionais nos distintos paises de

fala inglesa:

e Saint Patrick’s

e Easter

8. Practica docente.

8.1. Procedemento para avaliar o proceso do ensino e a practica docente

cos seus indicadores de logro.

Indicadores de logro

Adecuacién da programacién didactica e da sta propia planificacién ao longo do curso académico

e Presento actividades para detectar os cofiecementos previos de cada unidade.

e Emprego distintos procedementos e instrumentos de avaliacion en funcion das caracteristicas
dos grupos e dos alumnos/as.

Metodoloxia empregada

e Reviso e corrixo de forma habitual as actividades propostas na aula e féra dela.

e Presento actividades individuais e grupais encamifiadas & adquisicién dos obxectivos.

Organizacion xeral da aula e o aproveitamento dos recursos

e Emprego dispositivos audiovisuais, dixitais ou de outro tipo que poidan axudar ao
desenvolvemento das explicacions e actividades propostas.

e Fomento e animacién a lectura e estratexias de comprension escrita.

e Incorporo as TIC ao proceso de ensino-aprendizaxe.

Medidas de atencién a diversidade

e Emprego actividades atendendo & diversidade e as distintas necesidades detectadas

e Propofio actividades de reforzo e ampliacion para os alumnos/as que o necesiten.

e Emprego distintas estratexias metodol6xicas para responder aos distintos ritmos de
aprendizaxe.

Coordinacién co resto do equipo docente e coas familias ou as persoas titoras legais

e Informo ao alumnado e s familias dos progresos e dificultades.

Outros

e  Proporciono informacién aos alumnos/as sobre o seu desempefio nas actividades e proxectos
propostos, ofrecéndolles pautas para mellorar.

Descricion

Profesorado e alumnado, ao termo de cada unidade, responderan a un
cuestionario con estes indicadores coa fin de avaliar a practica docente do

proceso de aprendizaxe.

O grao de consecucioén sera: Sempre / As veces / Nunca

8.2. Procedemento de seguimento, avaliacidon e propostas de mellora

A avaliacion da programacion do departamento € necesaria para a mellora do
proceso de ensino-aprendizaxe. Esta avaliacion debe ser continua e levarase a
cabo ao longo de todo o curso nas reunidons de departamento, o que permitira

facer os axustes necesarios para conseguir a mellora dos resultados obtidos.

Nas reunions periddicas os membros do departamento analizaran e valoraran o
proceso de ensino-aprendizaxe: o ritmo ao que se desenvolve a programacion,
as posibles causas que dificultan o seu normal desenvolvemento, a

consecucion ou non dos obxectivos marcados, etc.

Ademais, cuadrimestralmente, antes e despois das sesions de avaliacion, nas
reunions de departamento farase un seguimento detallado da marcha do curso
que incluird todos os aspectos, dende o seguimento da programacion e a
consecucion dos seus obxectivos, ata a disciplina do alumnado, a adecuacion
dos items programados, a adecuada secuenciacion dos contidos e os obxectos
de aprendizaxe, etc.; € dicir, todos aqueles factores que axuden a que a

avaliacién da programacion sexa satisfactoria.

Na reunion do departamento posterior as sesion de avaliacions analizaranse os
resultados obtidos polo alumnado, indagando nas causas que puideron existir
cando estes resultados non sexan satisfactorios e reflexionando sobre como

melloralos.

O seguimento da programacion farase a través do diario de aula ao remate de
cada unidade didactica, referenciando cada elemento relevante nas mesmas

(temporalizacién, secuenciacion, grao de cumprimento e propostas de mellora).

Nas reunions de final de curso previas a memoria final do departamento
analizarase a idoneidade ou non da metodoloxia utilizada, da secuenciacion
prevista, dos materiais didacticos utilizados, da adecuacién dos criterios de

avaliacion, da contribucidn a adquisicion das competencias clave, etc.

